
АС ХЕСТИЙНА ЛУЬСТА ХЬАННАШ...

Амаева Машин ц1е Маржан ю. Дукха яхийта шен 
еллачу йоь1ан Маржанан ц1е тиллинехь а, нанас Ма- 
ша олура цунах, х1унда аьлча, нсс доьзалхо а вел- 
ла и йо1 яра де-ненан, гезгамаша хилла, дуьненах 
церан дегайовхо хоьттинарг. Йоь1ан ц1е нанас хьоь- 
стуш йоккхург яхара д1а.

Ялхолг1ачу классехь йолуш «Сийна бХаьргаш» ц1е 
йолу стих язйинера Машас иза «Ленинан некъ» газе­
та т1е а елира. Эшарш олуш ц1е а яхара йоь1ан. Цуь- 
нан «Зандакъара зезаг», «Лаьмнашкахь серло», «Ас 
ядор ю хьо сайна», «Суна оьшург-тешам», «Йолало, 
нохчийн йо1» и. д1. кх. а эшарш т1ехь йолуш плас- 
тинкаш араевяира.

Ц1еххьана ткъе ялх шо кхаьчча халачу цамгаро 
мотт сацош, дехачу деа шарна меттахь йисира Ма­
ша. Т1аккха яздира цо xlapa мог1анаш:

Ас хестийна луьста хьаннаш,
Со т1сйоьхуш, тихкирий-те?
Зезаг кхиъна Зандакъа-лаьмнаш,
Сан аз лоьхуш, дийкирнй-те?

Иза меттахь йолуш, йоь1ан баланах ца ялаелла, 
нана кхелхира, цул т1аьхьа т1еман чевнаш йолу да 
а дукха ца вехира. Цхьалха йисинчу Машин дика- 
нах дог цадилларо дерриг хилларг — могушалла, 
доьзал, ирс — схьаделла. Ткъа стихаш, эшарш гут- 
тар хилла цуьнан дахарехь.

Зандакъара зезаг

Х1ай зезаг, мел хаза кхиъна хьо!
Х1ай зезаг, мел хаза кхиъна хьо!
Зандакъа ломахь мел хаза кхиъна,
Сан хьомен зезаг хьо!

Х1ай к1ентий, б1аьрг тохал вайн лома!
Х1ай к1ентий, б1аьрг тохал вайн лома!
И лаьмнийн хотеш эшаршца екош, 
Ламанхой болх беш го!

Х1ай нохчо, хьажахьа вайн лома!
Х1ай нохчо, хьажахьа вайн лома!
Зандакъа ломахь зезаг ду техкаш,
Эсала хьоьстуш со!

Х1ай вежарий, г1овттийша шу хьала!
Х1ай вежарий, г1овттийша шу хьала, 
Йохьаллехь къуьйсуш Даймехкан сий деш, 
Сов бертахь дехар вай!

Х1ай зезаг, мел хаза кхиъна хьо!
ХХай зезаг, мел хаза кхиъна хьо!
Зандакъа ломахь мел хаза кхиъна,
Сан хьоме зезаг хьо!

1964 шо. Зандакъа.

4



Мелчу махо дашош ло 
Схьа т1ейог1уш б1аьсте ю.
Къорза кузо хазбеш го.
Сан даго, сан даго лехна, хьомениг,
Хьо rape, хьо rape даима сатуьйсу.

Хийлазза вай цхьаьна 
Шовданехь ва лаьтташ,
Со новкъахь сецаеш,
Дуьхьал ког тийсинарг
Сан б1аьргаш, сан б1аьргаш хьо Л О Ь Х у Ш  
Сан ойла, сан ойла даима хьоьца ю.

Мел генахь хьо хиларх,
Хьо суна вицлур вац.
Хан-зама д1аидарх 
Хьоь безам ширлур бац...
Йиц ма е, виц ма ло, варе хьежна со. 
Вайн безам биц ма бе, генахь хиларх x tQ

Суна хьо вицлур вац

доьлху.

Зандакъа

Ноыпка

Къегина дашо малх санна,
Со кхиъна хьомсара эвла 
Догга-м даим хьоьх хьаьгна,
Ган лиъна хьан сирла шовда.

Сан шовда — Ноыпка ду 1енаш,
Дагардо цо шераш хенан.
Алахьа, мел зама яхна,
Хийланна хьо хилла аьхна?

Кху Ноыпка йисте дой тийса 
Ихнерий мехкаршка хьийса?
Гуьлмаьндин т1ам дуьхьал уьйзуш 
Ноыпка, хьо кхехьнерий къуьйсуш?

Ноыпка, хьо аса а кхехьна,
Сан безам шир ца ло хьоьца.
Тховса а со ахь т1е ехна,
Сайн дагна ахь там бар лоьху.

Маьрша ког Даймахка буьллуш.
Язо ца хилийта г1отту.
Сайн марахь юьртахой къуьйлуш,
Йоккхаеш маршалла хоьтту.

J984 ШО.

Б1аьсте iiorly...

Б1аьсте йог1у, б1аьсте йог1у, 
Лаьтто йовхо кхийдаеш,
Хелхаяла т1емаш довлу,
Сайн Даймахкахь йоккхаеш.

Я хьо марша, хаза б1аьсте,
Ялтин аре техкаеш,
Хьан беркатца токхе г1аттий, 
Адмаш ирсе деладеш.

Хьоьца кхочу тхан деза де? 
Малхо хаза кхелина.
Борх1алг1а март, нанойн сий деш 
Дуьнено хьо лерина.

БГаьсте йог1у, б1аьсте йог1у, 
Лаьтте йовхо кхийдаеш.
Ненан даго «машар» боху, 
Маьрша латта декъалдеш!

7



Юрт набарха самайолу...

Маьлхан нуьро хьаьстина, 
Юрт набарха самайолу.
Сайн юрт йийца лиина,
Со эшарех дагайолу.

Мархех стигал ц1анйина,
Мох д1асеци дукъал т1ехьа... 
Дукъал хаза бай гина,
Иза цигахь сеци-техьа?

Цига яха йоллу со 
Лаьмнашна цхьа илли ала: 
Со 1амийна Даймахко 
Сайн эшаршца т1ома яла.

1966 то.



Студентийн беш

Хьалха санна малх а къега, 
XIopa йог1у б1аьсте кхолуш. 
Седарчий а геннахь дега, 
1аьржа буьйса серлайохуш.

Буьйса хийла йог1у г1ийла, 
Йойтуш ойла даг чу йилла. 
Студентий беш1 хьоьга хьежна 
Йиц цаялар даг чу доьжна.

Соьлжан эшар лерехь хазош 
Безам лоьху хи чохь, хьегош, 
Студентий беш карлайолу,
Со т1амаршца стигла волу.

Хьалха санна малх а лепа, 
Дуьне-дахар кхийдош схьа 
Махо хьан аз лерехь лоькху, • 
Хан т1ех тилла хазац схьа.

Езначу йо1е

Б1аьстенан зезагаш дег1аца техка.
Олхазарш йиш лоькхуш хьан озах дека.
Сий оьзча дешица, сийнан мах лекха,
Дуй-те и бахьана хьан ц1арца, Деши?

Вацахь а хенара, дог хьоьга кхийда.
Хьан б1аьргаш соь хьаьжча малх суна кхета. 
Ойланехь даима хьоьгахьа хьийза 
Алахьа, сан деши, со везий хьуна?

Ницкъ белар тийналлехь бода а хилла? 
Набарна тевжжинчохь хьан марахь хьерча. 
Тептар т1е кхолламан йозанца дилла, 
Безаман ц1е латош дахаран кхерча.

Б1аьстенан зезагаш хьох ийна техка. 
Олхазарш йиш лоькхуш хьан озах дека. 
Оьздачу амалехь къастийнарг, бехьа,
Бехьа ахь къинхетам, човха ма вехьа.

Хьо-м цхьанна йоьлур ю эсала, ийна.
Кхечо-м хьо a Iexop ю, кхоьллина х1илла. 
Хан-хено эшор ю, хьо елхош г1ийла.
Тешамца хьо езнарг ахь виц ма вехьа.

Сайн йо1е

Ойлане со яьлча, хьо дагайог1у,
Арахь дарц даьлча, хьо rape сатуьйсу.
По эшна со йисча, даго хьо лоьху^
Хьо яр-кха дог хьаста, сан хьоме Жанна.

Нийсархой хьан байча, дог делха долу,
Бехкениг суо хеташ, оьг1азло юссу.
Ю-те со кЕоршаме, дестечух тера,
Олий сан кийрара дог карзахдолу.

Бехке со ма елахь, сан хьоме к1орни,
Дог хьоьстуш, ойланаш хьайца екъарна.
Кхин вац-кха сан дог хуург, дагахь дерг дийца 
Хуур ду хьуна а, сан хене кхиъча.

Жималло да-нана бакъ ца лоь олу,
Нийсаниг мел дийцарх, харцахьа лору.
Дехар ду сан хьоьга, хьоме сан Жанна,
Оьзданиг ларделахь ас, нанас, санна.

1981 шо. Зандакъа,

Декъала хуьлда хьо, сан к1ант
Романан 18-шо кхачарна лерина.

Рязане кхечи сан ойла,
Сатесна хьомен к1ант хьоьга 
Деза де? б1е шарахь хьовха,
Лаьар-кха даим хьо ваха!

БерхГитта шо кхаьчна тховса,
Вахарехь некъаш хир морса.
Варийлахь, сан к1ант, хьоь дехар — 
Даймехкан сий-т1алам лехар!

. • w ' 1
Ма гойла бомбанийн лелхар.
Маршонехь вехийла г1оза.
Оьмарехь, ирсаца лелар —
Куьг аьхна, хилла хьо говза!

Дуьненахь массо а ханна,
Совг1ат ду хьомсарчу нанна,
Шен к1анта нана ца йицъяр.
Халкъо к1ант оьздачех вийцар!

*
Вехийла дуьне мел деха,
Ден безам доьзална хьеха!
Сирчу можах дайн куьг хьоькхуш.
Ахь йоллийла вина нана!

Аэропортехь

Лаьтта со, лаьтта со ладоьг1уш тийна. 
Ягаръеш миноташ хьоьжу со сахьте. 
Б1аьрса а боданца даьллийца къийса, 
Сатийсам зен гТерташ ненан даг т1ера.

Лаьтта со лаьтта кху аэропортехь. 
Буьйсанна дог1учу кемане хьоьжуш. 
Стигланан лакхенехь, сема ладоьгХуш, 
Аьрхачу ойланца, эсалчу мохехь.

Цхьа кема а кхечи ахсахьт хьалха.
Еди со, са ца туьйш вог1учу не1аре. 
Адамашиа юккъешха толлу ас аре.
Ткъа догга-м сихделла деттало аьрха.

Ц1еххьана кхечира соь нуьре серло.
Цхьа лекха къонаха-м велира сехьа. 
Йоккхаеш ирсе хи сан б1аьргех даларх, 
Дехар ду яхь йоцчех ма лара нана!

Лаьтта со йоккхаеш, хьаьжначохь тийна, 
Хьомсарчу озега ладоьгГуш тийна,
Х1ун хир ду дуьненчохь ехачу нанна 
К1анта шен ненан дог дохдарал аьхна.

12.06. 86 ию.

Нанас iiolera
Джульеттина

Х1ун хилла йисна-те йицъелла нана,
Х1ун ойла хьаьвзи-те къоначу даге.
Я 1уьйре-суьйренал хьекъале лаьрра,
Йити-те со тховса хаийна коре?

Вуьйсана ягаръеш теш хилла бода?
Ойланийн барз бина кГайелла хьоьжу.
Къоламан урх хецна, дог даьлла морса 
Ткъа нанас ен ойла, «х1ун хилла» хьоьху.

Дарц даьлла, некъ шера хиларна йисна,
Хьо йог1у шотт буьйса, аьрна соь ларъяйтуш. 
Къоналло 1ехийна, набарна йижна,
Кхин цкъа а к1иране со хьийзайойтуш?

Эсала мох баьлла, к1анта са даьхьна,
Безаме дош делла, ели-те гена?
Ямартчо эхь доцуш? дуьхьал а ваьлла,
Куьйрано кхокханах яхьи-те бена?

Х1ун хилла йисна и, алахьа, буьйса."
Са тедан аынпаш а боттахьа 'соьга.
Йолахьа тховса хьо, сан деган уьйра.
Хилахьа ненан дог тедан хьо говза.

1989 шо. Соьлжан е!ала.

/

Х1оранна а оыыург

«Дог1анаш 1енарх, 
Латтанаш эт1арх,
Вохахь сайн дашах» — 
Бехира мацах...

Б1аьргаша лоьху,
Хьо варе хьоьжу.
Хин йистехь лаьтташ, 
Безамаш луьттуш.

Теш хилла хьежна, 
Маьлхан чубузар, 
Кхоьлина къежна, 
ГТелдина болар.

Дог ц1енна къажар,
Сан дагна эшар,
Дуьнене даржош,
Хин ц1ано яржош...

Сихдайта болар,
Маьлхан схьакхетар. 
Х1оранна эшар 
Дахарехь машар!

23.03.85 то.

Ахьа-м соь бехпра: «стигла хир яцара,
Хьо ехаш ца хилча, латта хир дацара,
Сан дуьне хьо ма ду, хьан дуьхьа вехаш ву 
Даима хьан дуьхьа, ирс лехна вехар ву»,

Бехира ахь соьга, «молу хи дуьтур ду,
Хьох къастош и хилахь, сайн вахар дуьтур ду» 
Ловзарга со яхнехь генарчу юьрта,
Кхочур хьо хьайх хуьлий, т1ам шуьйра дарта.

Кегирхойн мог1арехь к1енташца къуьйсуш,
Сан безам баьхьначу хьоьга уьш хьуьйсуш, 
Цара соь б1ацаш еш ма теша олура;
Суна-ма моьттура, со леян олу.

Ткъа х1инца мичахь ду и довха дешнаш, 
Безаман ч1аг1оно доьттина чхеранаш,
Дийцинчу да воцуш дайина дешнаш,
К1охцалан колл тесна дукъделла некъаш.

Ца боху, хьомениг, я дуьне дита,
Со езар схьагойтуш, Терк доькъуш литта.
Сан оьмар, сан яхар хьох доьзна лаьтта,
Доьху хьоь: дахаран т1алам беш Латта.

1980 шо.

Со-м хьох тийшира

Сийна бГаьргаш

Мел денош ихнера вайшинна девзина, 
Мел шераш даьллера вай даха хевжина. 
Дуьненчохь вайн санна тешаме и безам 
Хилла бац моттарна леллера со, тешна.

Тахана, хьомениг, оллийна хьайн корта.
Ойлане хьо хилча хала ду сан дагна,
Алахьа дийцахьа, хьомениг, ахь соьга,
Х1ун хилла  ̂ х1ун хьаьвзи бовхачу безамна?

Ма т1аьхьа дилли ахь нохчочун ч1ог1а дог,
Ма т1аьхьа бийци ахь кхечуьнга хьайн безам. 
Дуьненчохь хьайн езнарг со цхьаъ бен яц бохуш, 
«Ца яг1ахь вахар дац» баьхна дуй къарби ахь.

Иллешца ас лехна хьан сийна и б1аьргаш, 
Моьттура, сайгий бен, кхечуьнга ца хьежна,
Хийла сан тешамца хьан хила хьаьгна 
Леллера яхарехь хьан тешам безна.

Вайн къомана иэхье ду ямартло шех! 1
Сан кхиц 1ен бакъо яц, кийрахь дог хлларна, 
Къайленгахь хьан -̂илла. ямартло йицйина,
Сатоха кийра бац болатах боьттина. ’̂ Д Ы  2 2 J

1969 шо. Зандакъа.

Сан къоналла

Маржа-я1, хьо сан къоналла,
Собар доцуш ма г1охьа!
Кху б1аьстенан и хазалла 
Сан б1аьргашна ахь схьалохьа.

Къаналле сан шераш ийзош,
Коьрта т1е к1ац тесна,
Дег1ан rlopa т1етт1а эшош, 
Б1аьстенан лар генахь сецна.

Пийла ойла хьийза коьрте,
Жимчу хене г1ерта дог 
Маржа-я1, хьо каде г1оттий,
Хьалха санна ловзац ког.

Маржа-я1, сан хаза бГаьсте,
Мичхьа махкахь йиси хьо? 
Къоналлин ирс цхьанна достий, 
Хьенан даг чохь еха хьо?

Хьайх со хьегон г1ийла елхош,
Сан къа хиларх кхерац хьо.
Нехан уьйт1ахь, цхьанна йоьлуш, 
Кхин ца йог1уш йити со...

1970 шо. Ножай--Юрт.

Б1аьстенан куц хийцина

Шераш идарх, юьхь-бос талхош, 
Аьхна атто лехна яц.
Хьарам гойтуш, латта кхардош, 
Юьхь1аржо т1еэцна яц.

Ас ,яхьъюьйлуш сайн шерашца, 
Иллийн мог1анаш х1иттийна, 
Даймохк хазбеш, адмийн ц1арца, 
Б1аьстенан куц хийцина!

Зандакъа. 1973 шо.

2* 19



\

Хаац суна-м

Хаац суна-м, х1унда лелла:
«Деган накъост хьо ву», — бохуш^ 
Сайн де доьхча, хьан rlo эшча,
Соь куьг кховдо юххехь воцуш.

Хаац суна-м х1унда лиъна,
Кхоллам хьоьца цхьаьна боза:
Ден ц1а доьхча, байлахь йисча, 
Хьох ца хилча накъост г1оза.

Хаац суна-м, х1унда хьежна,
Хьо ган лууш, б1аьргаш даим.
Хаац суна-м... Дог ду тешна... 
Делахь-х1ета безам бай и-м!

1981 шо.

Лаьар-кха дагна

Лаьар-кха сан дагна аренаш йовза,
Доьдачу хин йистехь, тулг1ешка хьежа. 
Бацалахь уьдучу полларчех ловза,
Къан ца луш даима хьан б1аьра хьежа.

Лаьар-кха сан дагна хьо гойла денна 
Кху дийнахь эсалчу амалахь санна. 
Лаьар-кха яларехь йоккхачу ханна,
Бай вовший леларца довлийла генна.

Лаьар-кха сан дагна, стиглане йийла, 
Безамна йоккха ц1е хьан даг чу йилла. 
Лаьар-кха вай ирсах чам боккхуш даха, 
Халонна боккху го хьан дуьхьа баха.

Лаьар-кха сан дагна беха некъ билла. 
Безаман дегнашка доккха т1ай тилла. 
Доьзалан ирс лардеш, да-нана хилла,
Собаре боккха ницкъ амалца кхолла.

1984 Ш9.

Сан дог-ойла къона ю

Хьо ву даг чу виллинарг,
Варе хьоьжуш ларвиыарг,
Деган эхиг хийцинарг,
И хьайчух д1ахоьттинарг.

Дегнийн пхенаш цхьаьна тесна, 
Яхаран ирс хьоьца лехна,
Зезагийн беш ас кхиийна,
Хьан басаршца уын кхелина.

Керла шераш, керла некъаш^
Цара шайга эцна белхаш,
Ма ала соь кхаьчна къано —
Ткъе пхийтта шо кхочу кхана.

Дезчу шарца со декъалъеш,
Деган зезаг дехьа сох ахь.
Жимчу хенан махка кхачощ,
Хьайн б1аьргийн нур суна лохьа.

1983 Иожай-Юрт,

Хазаллийн пайда бац, гГиллакхе яцахь

Тоххарехь яйнера йочане дохк.
Заза доккхуш лаьттара массо а къахк. 
Йог1учу б1аьстенца айделла дог.
Байбарца боккхура х1орамма ког.

Воккха стаг хир ву-кха цхьанхьам воьдуш. 
Къена дег1 такхийна, даго цхьаъ хьоьхуш. 
Borly-те сагатдеш, ган берийн бераш 
Хебарийн юьхь т1ехь го дахаран зераш.

Лаьтта и не1арехь, д1а-схьа а хьоьжуш. 
Лехна яц атто а, я г1ант дац доьхуш, 
Машенахь ша хиларх ца тешаш санна 
Borly и некъ эцна, схьа гарехь, генна.

Хьалхарчу г1анта т1ехь цхьа шек а йоцуш, 
Йог1у йо1, корашха д1ахьоьжуш йог1у.
Я ден-да, ненан да а воцуш ю-те ша, 
Оьмарехь, я цкъа а къанлург яц-теша?

Юьйхина писец а, кхелина дешех.
Щиййина беснеш а йогучу алух
Ма сий дац «хазаниг», г1иллакхехь яцахь
Баккхийчийн сий айдеш, дог оьзда дацахь,

23



Дагалецамаш

Зезагех кхелина б1аьсте, 
Б1аьстено хаздина дуьне.
Хьан куьцо нур оьцу б1аьргийн, 
Хьан ц1енчу шовданах дузу.

Полларчий бацалахь ловзуш, 
Ч1ег1ардиг бошмашкахь дека. 
Дас-нанас дийг1ина стоьмаш, 
Соьга цхьа шабарш деш техка.

Хууш со стоьмийн мотт хилча, 
Дас-нанас дийцинарг хоьттуш, 
Кийрара дог 1абош йоьлхуш^ 
Къамеле ер яра цаьрца.

Сан дог, карзах ма дийлахьа, 
Собарах ма яккха гена 
Юьхь1аьржам, дуьхьалонаш янза, 
Яьккхинчу хенан бе хастам.

Доьзалш бу xlopa шатайпа, 
Да-нана шайл жима хеташ, 
Пусаррий, сий-т1алам боцуш,
Эхь диллий г1айг1ане бохуш.

Некъахо, цкъа собар дехьа, 
Харцахьа боьду некъ битий,
Да-нана къинт1ера даккхий, 
Бакъоне нислохьа тхоьца.

1979 «■?<*. Зандакъа.

<

Нана

Яра сан цхьа зама 
Дуьненах 1ехалуш 
1ехан заза санна 
Ненах со хьерчаш.

Щеххьана со г1елъеш 
Лазаро д1алаьцна
Лебен мотт д1асецна |
Халкъах со ма хьегна.

Йоьлхура со кийрахь 
1адатийн къизаллехь 
Нана а 1уьллура
Гожаллин цу меттахь.

Кхойкхура и соьга? 
Со ган йиш яцара, 
Со цунна йоьлхура, 
Лебан мотт бацара.

Еара цхьа буьйса 
Дагна беш шийла ша, 
Ахь йина сан йиша 
Сан коре хьийзара.

«Паттахьа» — соь аьлча, 
Шийла кхаъ схьахезча, 
Йоьхна со б1арзъелча 
Мохь-орца делира.

Орцано кхачийра 
Даьхначу да-нана. 
Миска-я1, да вара,
Вайи уьйт1ахь ша цхьана.

Д1аяхна т1екхетча,
Ас мара воьллича,
Шийла къурд дагахь беш, 
Со теян х1оьттира...

Сецорах туьйрий ткъа; 
Даьлла дог иенах?
Мел хьежарх 1абарий,
Сан б1аьргаш ненаха?

Дицлур дац, нана, соь, 
Хьох хьаьгна со юьтуш, 
Дассоза дог дуьтуш, 
Гожалло йигна хьо.

Ладег1арх, сатийсарх, 
Ненан аз ца хеза, 
Лаьмнаша, т1екхийдаш, 
Дог дилла ма боху.

1976 Ш9.

Даима rape сатуьйсу

Дагадог1у суна, ден ц1ера йог1уш,
Бешарчу туьрка к1ел хьан дуьхьал ялар,
Канаш чохь туьркаш ахь соьга кхийдош, —
«Са хиллац 1ен деза-кх хьо ца гуш» бахар.

I

Сатоьхна 1ан деза-кх? яллац сан эрна,
Шенаха мукъна а лууш хьо гойла.
Хьо хьахош адамо дош алахь сайга,
Со хьоьжу б1аьрхишца, сайн нана лаьрра.

Юха а со сайга хеттаре йолу.
Царна со хетий-те шайн йо1 ю олий?
Сан нана! Хьо цхьаьнге хийцалур яций.
Хьо санна, со яре кхин хьоьжур яций.

Со яха дагахь латийнчу сайн кхерчо,
Хьох яьлча, со ма ца йохйо, нана?
Сан уьйт1е ларъеш, хьан лампин серло 
Хьоьх яьлча суна ма ца къега, нана!

1976 шо. Зандакъа.

Йенах къастар

Сан яхар, хьо хилла бераллехь мерза, 
Доьзалехь сов езаш, хьоме йо1 лерина 
«Яхариг», — бохуш со хьистинчу ненан 
Борза т1ехь тахана буц яьлла лаьтта.

Халонгахь со йисча, т1ома к1ел уьйзуш, 
Хьайн некхехь со юзош, къийлина хир ю. 
Хан йоцчу хенахь хьо набарха йохуш, 
Хийлаза дег1 дохош г1аттийна хир ю.

Ца дицло дахаран тГаьххьара т1ег1а.
Дог вочу адамо со хьоьха хьегий.
Яхарехь мел гинарг, мел лайнарг дег1о,
Ас хьоьга д1аделхо хийла дог дехи.

Юха а ас хоьтту, хьан сурте хьоьжуш. 
«Х1ун дагахь сецна-те кхоьлина б1аьргаш?» 
Дег1ера ц1ий соцуш, сан ц1арца кхойкхуш, 
Х1ун ду-те ахь соьга алаза даьхьнарг?

Ден х1усам ма лаьтта кхерчахь суй байна, 
Дас-нанас лецна не1 ч1аьг1начохь сецна. 
Алийша, х1ай пенаш б1аьцашца яздеш. 
Цара соь весетца, х1ун ала бехн?



Суьйренца ойлаеш

Елахь а со шуна генахь,
Яьхначу юьртара арахь.
Сагатдеш суьйренца лаьтта.
Ойлане йогГалой хьаьтта.

Дезахь а генахь сан латта^ 
Б1аьстенан тхих дуьзна латта 
Когаш к1ел цхьаъ ала г1ерта, 
Нанна т1е со йоьхуш этт1а.

1ожан rla шатайпа къеста, 
Шур-шур деш сан лере те1а, 
«Дозанехь воьжначун сийнна 
Кхуьур ду», — боху цо денна.

Хьо даим лаьттар ду сийна. 
Къоначу т1аьхьено лардеш.
1ожа к1ел сан ойла хьийзош,
Ден безам ларбийр бу денна.

1981 шо. Ножай-Юрт.

[ев. дош

(Сан ден ойланаш)

Дерриге ца хилла дахарехь довха.
Ца кхиъна жималлехь чам боккхуш ловза. 
Мостаг1чо долийча шен ирча тохар,
Толаме кхойкхущ соь даьржира оза.

Дицлур дац сан дагна ненан соь елхар,
Moerarla ца везна вайн лаьттан делхар:
«Сан к1ант, хьо г1атталахь, Даймохк бу кхойкхущ, 
Осала хьо хилахь, гечдийр дац», — бохуш.

Дицлур дац, ц1ийлахь сайн неканца г1иттар,
Деттачу терзана накха т1е лоьцуш.
Белша т1е халонийн беза мохь боьжча,
Воьхна вац. Диц ца ди, ас делла дош а.
г#*/..
Молханан хьожано чахчийна чкъураш 
Мостаг1ий эгабеш, кеггийний дег1-м.
Х1инца а... Х1инца а ма лара воцуш —
Сайн халкъан дагца со даима веха.

1 1978 шо. Зандакга.

Т1еман ветеранашка

Немалой, шу лаьтта, ойлане девлла. 
Кхоьлинчу б1аьргашца х1ун дагахь хьоьжу? 
Даг т1ера лазамаш юха карлабевлла, 
Муьлхачу г1алара т1ом дуьхьалх1уьтту?

Цкъа йоьлхуш, цкъа йоьлуш со ехха лаьтта, 
Декъалбеш т1емалой Толаман денца.
Сан хьомен да вар-кха шун мог1арехь стохка, 
Толаман мидалша накха а лаьцна.

Т1емалочун йо! хилар дац дагна атта 
Хевшина шу 1ачохь цхьа г1ант го даьсса, 
Ойланца ден сибат г1анта т1ехь а х1уьттуш, 
1ожалло къасторна со цуьнга хьоьжу.

Х1етте а, тХемало, ас хьоьга ма хоьтту:
Т1ом хьанна хилла-те кхехкарехь атта? 
Кхиийна да вацарх шуьца цхьаьна гХантахь, 
Цуьнан ц1е тахна а, т1улг огуш, х1уьтту.

Со хиларх т1емалочун доьзалхо нана, 
Мостаг1чун лар ялахь Советан лаьтта,

Ь ■ ' I '  • •

Дуй буу ас шуна, сайн сих а яла,
Поттур ю, ден метта мостаг!ех лата.

1985 шо.

Хьийзайо ойлано

Дуьнене шуьйра т1ам баржош^ 
Жималла генна д1аихна. 
Аьрхалло хелхар-ког ловзош, 
Яхна хан г1ан хилла йисна.

Лаьтта со сайн ойла тесна, 
Генарчу бераллин бешахь.
Сирла б1аьрг хих буьзна сецна, 
Сурт г1атто ницкъ эшна шегахь.

Ч

Эрна ду сан б1аьрхиш ледар, 
Йог1ур яц яхна хан лехарх. 
Къано т1екхачарна кхерар — 
Бахьана ду дагна дазделларг.

Мел йог1у кханенаш ларъеш, 
1аламо дахар ду хаздеш.
Сайн шерийн беза мохь 1аь1на. 
Йозалла белша т1е таь1на.

Цааларх, дезар ду къаста, 
Дуьненан 1одика ярца.
Цаяхарх доьзалан дог хьаста, 
Сан хьехам бехар бу цаьрца,

Ца кхоьру лаьттах д1аийча, 
Хьийзарна ямартло яхна.
Д1аайа сихйинчу дийнахь, 
Кхайкхорна т1ехь декхар дисна.

Кхоьру со, язден куьг сецна,
Ах дисар сайн белхан некъаш. 
Ненан мотт лебечохь сецна, 
Шелдарна гергара дегнаш.

1977 шо.



Кхо к1ант т1амт1ехь веллачу нанна

Нана, хьо ойлане го суна тахна 
Ца буьйцу даг т1ера хьайн лазам соьга.
Алахьа, дуьненахь дерриг ду хьуна 
Сов ирсе^ хьо йинарг дахарехь г1оза.

Нанас соь жоп делира, со цец а йоккхуш, 
Инзаре кхаъ соьга б1аьрхишца боккхуш.
Ас хьанал кхиийна махкана к1ентий, 
Даймехкан дозанехь г1ароле х1итти!

Цхьатерра сайн кхо к1ант т1аме а хьажнйна,
Кехате ладоьгГуш Iapa со хиъна
Вац техьа кхааннех цхьаъ мукъна дийна?
Елча со д1айолла а везар-кха, хиъча.

Ладийг1и, ладоьг1у, х1инца а нанас 
Шовзткъа шо-м зама ладоьг1уш яьккхи. 
Маршонна ц1ий 1анош эгнарш ца баьхки.
Шен векалш тхо дина, д1акхелхи нана.

Вайн махко бицбийр бац и санна нанон, 
Турпала эгнарш бу 1ожалла йоцуш.
Диъ чурт- ду нанний, кхаа к1антаний доьг1на 
Ломарчу г1али т1ехь, сий довр а доцуш!

1985 шо.

3* 35



Т1емалочо тГаьххьара доттаг1чуьнга
дина несет

Доттаг1а, дийцалахь ц1ий 1аьнна шераш. 
Мостаг1а вагавеш, вай лелла некъаш. 
Тахана дег1ана язъелла чевнаш 
Хетало, доттаг1а, весет дан дезаш.

Хьо шен к1ант лерина, сан нанас лохур ву 
Доттаг1а, ахь т1аккха цуьнан дог эца. 
Оьздачу г1иллакхца довха дош ала,
Мацца а доьзалан дог-ойла эшахь.

Хало т1ех1оьттича, хьохь дагабевр бу,
Ден доттаг1 хьо хилар дозалца эр ду. 
Доьзало хьовзийна сан накъост т1еяг1ахь, 
«Дуьненахь вац»-алий, таттий ма йиталахь,

Доттаг1а, хаалахь, г1айг1ано ваьхьча, 
Хьайцанна со лоруш къамеле ваьлча 
Набарна тевжинчохь, гГенаха веъна,
Ойбур бу, доттаг1а, хьоьгара бала.

Шераш мел дГаэхарх, со хир ву хьоьца. 
Дуьненахь чарх яцарх, са хир ду хьоьца. 
Т1аьххьара ян йоцу 1ожалло хьулварх. 
Даймехкан к1ентан сий дехар ду хьуна.

Сих-сиха х1отталахь, салам луш борзе, 
Чурта т1е язделахь «махкахо» — алий, 
Маршонна ц1ий 1анош велла к1ант, алий, 
Дийцалахь к1енташка Кавказан аьрзу!

\



IIГадаев Мохьмад-Салахьан 80-шо кхочу

Сатийсам, сатийсам^ тем боцу ойла.
Пийла дог делхадеш цхьаналлехь тийна. 
Хийланна теш хилла къонаха вовза 
Ма безам бити ахь т1аьхьенна бийца.

Сатийсам ,сатийсам хьо винчу юьрта, 
Бераллехь вохвинчу аьхкенан дийне.
Ахь езаш теллинчу Щенберде хьуьнхахь 
Сийна дитт дити ахь, машарна дийна.

Цу диттан 1индаг1ехь ойланаш йоьшуш, 
Накъостийн гуламехь жимха лаьтта 
Сийна хьун г1аттийна собаре кхойкхуш, 
Дего дег1 доьлху, сецон дац атта.

Хьоьжу к1ант, хьехамийн к1оргене вахна, 
Даймахке сатуьйсуш хьегначун сурте. 
Жималлехь к1ентан куьг безамна хьаькхна, 
Къона дитт, хен хилла девзий-ткъа цунна...

I

Мажделла кехаташ, кегадеш доьшу: 
«Маршонан т1алам беш хьасталахь л атта, 
Вонаша 1ийшинчу вайнехан сийдеш, 
Тешамца г1атталахь», весет деш боху.

Юккъерчу Азера, Кавказе вахча.
Ден метта, дайн ц1арца юьртачу валий 
Шерийн мохь базбелла цавевзарг ваьллехь 
Тайпана Бильто ву, ц1е Казбек — ала.

Малалахь со хьегна ламанан шовда,
Хьанала хьасталахь дай баьхна латта.
Махке сатийсинчу дайн маршо йовзий, 
Нохчийчоь ларъелахь, дег1ан са санна.

14.12.89 шо. Соьлжа г!ала

Тахана сапарг1атдалар
Тахана-м сапарг1атдаьлла,
Ца кхоьрруш со новкъаяьлла. 
Берийн 1у, х1усаман дог1а —
Баба ю берийн дан дола.

Ца кхоьру леторна ц1ераш,
Багабеш бешара хола.
Я бераш харцахьа лелаш, 
Д1акхетта бохорна гола.

Жималлехь к1ант дагалоьцуш 
Лардийр ду шен; к1ентан бераш. 
Амалехь г1иллакхаш хьоьхуш 
Дуьйцур ду туьйранийн некъаш.

Т1аккха со сарахь ц1аеъча. 
Йоккхаеш йоьрзур ю чоьхьа. 
Марнана сайн нана хетча 
Хьайн йо1 яй хилалахь соьца.

Хатталахь «ахь х1ун дай» алий. 
Шога куьг хьакхалахь букъ т1е. 
Хьан йовхо кхачарна ду и.
Тахана сапарг1атдалар!

30.11.86 шо.

1

Кху заманна

Вай олу «xlapa зама» олий,
Кху заманан мехкарий буьйцу. 
Духарца маьттаза бовлий, 
К1ажаршца-к1озалгаш хуьйцу.

XIopa ву царех цхьаъ ала, 
Дийца-м ву массо а говза.
Уыы нисбан цхьаьнне бац бала. 
Хьехам бац г1иллакхаш довза.

Оьрсийн мотт ца хуъчу ас а, 
Цхьаъ оьрсех, важа нохчех олу. 
Эбина мотт халла къаьста. 
Хезначун са логге долу.

Къеначо дехарца аьлча, 
«Дешахьа вайнахах суна» — 
«Ца кхета вайн маттах», — ала 
Хьайн хиларх эхь хетий хьуна?

Шен махках ца ваьллачунна, 
Къастаран къахьо ца хаьа,
Шен ненан сий ца дечунна 
Ненан мотт бнйца ца лаьа.

Хьан къоме лерам хьуна эшахь. 
Даггара ненан мотт беза.
Веза ву Даймехкан бешахь. 
Хьанал ду ахь цуьнан хьешар!

Керлачу шаре

Лайн чимаш, лайн чимаш оьгуш, 
Дазделла дитташ а дохку.
Бераш а салазаш хоьхкуш, 
Самукъне маьхьаршца дохку.

Керла шо кхачаре хьуьйсуш, 
Миноташ ягаръеш лоьруш 
Шира шо меллаша доьдуш, 
Къоналле юха сатуьйсу.

Дог1ур дац доьду шо кхана,
И хьийзарх цецдуьйлуш тховса. 
Къоналла а сан цуьнца яхна, 
Ойлано хьийзайо тховса.

Кхача хьо, тхан дегнаш делош! 
Машарна массо а гГаттош 
Керла шо, долахьа маьрша! 
Хьайн датах 1алам а делош!

Даймахке

Нагахь сан нисделча къастар хьох ханна, 
Декхаро хьажийна генарчу г1ала,
Кхиъна мохк, исбаьхьа баьццара хьаннаш,
Де дахлой сан дагна ма хуьлу бала.

Геннара со йог1ущ, хьуна т1екхаьчча, 
Муьлххачу кулла к1ел ц1ахь санна хета. 
Хьоьжу со, дог доьлуш, сапарг1атдаьлла.
Хьоме мохк — сан нана, со хьан йо1 хета.

Нанас шен бер санна, тхо т1едоьху,
Хьайгарчу беркатца дузо ницкъ кхочу.
Хьан дуьхьа къахьоьгуш тхо новкъа дог1у. 
Даимна айбина машаран аз.

Порасиз йисна со хьох ма хедийла,
Даима декийла хьан ирсан шовда,
Вайн махка мостагЬш лар ма кхочийла,
И вагор воцу к1ант нанас ма волда.

1978 шо. Ножай-Юрт.

Нохчийчоь

Денна нана — Нохчийчоь 
Хазлуш йог1у сибатехь.
И Зандакъан зезаго 
Хестайо шен илли т1ехь.

Хийла г1ала бГаьрга гарх, 
Нохчийчоь ю сан даг чохь.
Мел генахь а со хиларх,
Сан дог деха Нохчийчохь.

Уггар хазчу зазашлахь 
Тоьлла зезаг деца хьо.
Тешам ч1аг1беш къаьмнашлахь. 
Ехийла, сан Нохчийчоь!

Шичега кехат

Шерашца зама тГехтилла,
Вай вовшийн ганза хан яьлла, 
Ган лаар, дагца совдаьлла,
Сан дийцар кехате делла.

Юьртана генахь а хилла,
Вайн денц1а ма карладаьлла, 
Децица, хьо т1аьхьа лелла 
Вайн некъаш ца девзарг девлла.

Йише хьайн бГаьргаш ца хьажош, 
Кицанийн дийцаршца далош, 
«Оьзданга ца хилахь» бохуш, 
Хьехамаш лерехь бу хезаш

Зезагаш кхелинчу аьхка,
Соь йовхо еллачу малхе.
Ахь лерам кхолларна халкъе, 
Машаре сан безам кхехка.

Ас шовда кхехьначу Ноьшка, 
Зезагаш тихкинчу ломахь, 
Ойланехь сан безам кхехка.
Хьоме юрт, йиц ца ло генахь!

Яхаран накъосте

Даим rlorry, Хуьйрре вузо,
Ларйо суьйре, хьоьжуш варе. 
Хало-атто хьоьца йоькъу,
Яхаран ирс хьоьца лоьху.

Цхьа дош тиллехь тидам боцуш,
Со йистхилча, ахь жоп ца луш. 
Хьан бХаьргаш чохь къайле лоьху, 
Сан дог-ойла карзахъюьйлу.

Миснъалла заррат хьо галваьллехь, 
Ас геч ца дан ч1аг1онаш йо.
Ахь сийна ц1е дег1ах теснехь,
Хьо везарна соь диц дало.

Даиманна дахар латто,
Т1ех хала ду х1усамнанна,
Ирсан зезаг кхиош латта,
Хьоьгар йовхо оьшу денна.

1985 шо>



Хир яр-кха реза

Ницкъ белар соьгахь, дашо малх хила 
Йовхонца хьаста хьан деган г1айг1а. 
Стигланехь кхетта стела1ад хилла 
Йоькхане ойланех лаьмнийн pari г1итто.

Ницкъ белар соьгахь, стигланех сецна, 
Оьмарехь даима хьан даг чу хьежа.
Бода д1атоттуш сирла са хилла,
Хьан дагна язо сайна т1еэца.

Ницкъ белар, Джабраил-малик а хилла, 
Далла т1е яхна хьо деле веха.
Нагахь и хилахь хьуна луш оьмар,
Хьан дуьхьа яла а хир яр-кха, реза.

I

Ницкъ белар соьгахь, лор-йиша хилла, 
Хьан лозург хиъна цамгар д1аэккхо. 
Хилла со-м реза цамгарца 1илла.
И яц ткъа безаман ч!аг1онйн тешо?

Ткъе шолг1а гуьйре

Диттийн г1аш эгадеш, аре,
Дешия мотт биллина шуьйра. 
Хьомениг^ дагахь юй хьуна 
Мацах цкъа вайя ирсан суьйре?

Кхаьчнариг ткъе шолг1а гуьйре. 
Къера ю безамна суьйре.
Дахаро херъяза тахана,
Шерашкахь зазадоккхуш даьхна.

Гуьйренца т1ехтиларх шераш, 
Кхуьур ду тГаьхьенийн зазаш.
Уып хилла дуьненан амалш. 
Дахаран бес-бесар некъаш.

Вайшиммо-м, даккхийдеш ирсах, 
Д1алур ду т1аьхЬене кирхьа.
Вайя хазачу дахарца, Хийла, 
Гуьйренаш ларйийр 1о сийняа.' ■

I
Диттийн г1аш эгадеш, аре,
Дешица кхелина вайя мохк. 
Иаьхьенна совг1атна ларий,
Ирсен байт лекхалахь, Даймохк!

02.01.87 шо.

Накъостана

Х1инца а хьо ц1а ца вог1уш 
Юкъал т1ехъиккхина буьйса 
«Ларамза ца висна* — бохуш, 
Ойлано сан дагца къуьйсу.

Ца вог1уш ца висна цкъа а 
Дарц хиларх мохца схьахьоькхуш

ч

Хийлаза, хьийзина цхьамза 
Сахьто, дог собаре кхойкхуш.

I
\

Соьга-м ахь бохур ду: «Х1унда, 
Хьомениг, сагатдеш йоьлху?»
Ца кхетахь шагат!улг хуьлда.
Сан дег1ах, безамна боьг1на.

Даима ца йолу вехна 
Мадъялар кхаьчна соь, теша.
Безам а ца оьшу бехна,
Ца оьшу, везнарг, со Iexo.

Х1инца а хьо ц1а ца вог1уш 
Юкъал т1ехъиккхина буьйса. 
«Ларамза ца висна» — бохуш, 
Ойлано сан дагца къуьйсу.

03.12.89 шо.

. 60 ; » ч ! •



Безам бешахь ца кхиало

Жерой хьуьйсу цец а бовлий, 
Урамехь со йог1уш яйча.
Хоьтту соьга, яхар тайча,
Ирсан къайле йийца олий.

Лела, лела безам лоьхуш.
Маре йоьду, веза бохуш. 
Цхьа-ши шо хан цигахь йоккхий 
Вуьтий йог1у, к1орни далош.

Муха везац, х1инццалц везнарг. 
Нускалан шо гена даьлча, 
Щийнан нана хила езнарг.
Хало атто ахь лан езча.

Цо схьаолуш, ахь д1аолуш, 
Вовшел эшча эхь ду моьттуш,
Аш вовшашца яхье довлий, 
Доьзалан ирс х1унда дойу?

Нана, хьуна-м хаа дезий,
Хьайх доьзална да хир воций? 
ХГусамненехь товш ду собар, 
Шеда-мерза гонах хьовзар.



I

Оьг1аз вахна, буьрса хетахь^
Ахь эсала дешнаш харжа
Яле санна дагна везаш, ф**
Кечбан сихло мерза кхача.

Нагахь хьайга д1аг1о бахахь,
«Д1аяха еъна со», — ала 
Хьоьга шена езац, бахахь,
«Суна хьо бен везац» ала.

Безам бешахь ца кхиало,
Ахь халонца къуьйсуш бацахь.
Безам ларбеш йоккха хало 
Масех шарахь лайна яцахь.

Ненан декхар ирсе дехьа,
Кечлохьа хьо хьайн берийн дена.
Ца хьежадеш бГаьргаш гома,
Хьайн х1усамден сий лардехьа!

1983 шо.



Кхузза везий хьо-м

Хьо ц1ахь вац, х1усамехь хаза дац тховса.
Ойла сан дагца яьллийца къовса.
Къоналлин шерашкахь ца хиларх вайша, 
Бакъболу сайн безам хьоьца бу тайна.

Хаац-кха, т1аккха а ас х1унда лоьху^
Сийначу бГаьргашца эсала хьежар.
Хан-зама тГехтиларх, даго хьо воьху,
Лиъна ю безаман ирс хьоьца декъар.

Безаман марзо а евзина суна,
Сайн дахар д1аделла дуьззина хьуна.
Х1инца сан кхо безам ц1арал а бовха,
Луур ду, хьомениг, бовзийта хьуна.

Цхьаъ безам-бакъболу къоналлин безам! 
Шолг1аниг — берийн да хиларна веза! 
Кхозлаг1а веза хьо, верриг сайн хиларна,
Сайн хьоме денц1а а ас хьачух дарна!

1986 ШО.

Безаман зезаг

Жимачу хенахь безам бахна,
Даго везаш хаьржинера.
Безаман ц1е «Зезаг» аьлла,
Ирсах тешна елира.

Стиглахь седа байча бедда,
Безаман лар цуьнца лоьхуш,
«Х1оьца хир буй кхоллам?» хоьттуш, 
Лаьттахь чемхалг хийла лецна.

Кана хьокхуш бухдаьккхина,
Ахь хьайн коре дилли Зезаг.
Хи ца дуттуш, г1ад дакъийна,
Ма талхий ахь хьайх сел тешнарг.

Пийла корта т1етовжийна,
Ма хьагделла доьжна зезаг,
Ка-куьг хьакхий, гонах хьовзий, 
Марзде дахар, вовшийн лерам.

Ахь ма даккха ломара зезаг,
Цуьнан т1алам бан хьан дог дацахь, 
И г1елделча, мархалделча^
Поьына гГатта хьо хир вацахь.

Ма алалахь

Ма алалахь, сан накъост, хьайна со еза. 
Дийцале дагахь дерг ца хаахь хьайна.
Безаман лазамна дуьхьал rlo эшча,
Марзонца дош доцуш, херонца тайча.

Ма алалахь, накъост, суна ахь сагатдо. 
Цамгаро б1арзйича дег1ан ах лаьрра,
Хьайн хГусамнана доьзалшна г1атто,
Къинхетам сох бина, куьг лаца вацахь.

Ма алалахь, сан накъост цоьзалан да ву.
Барт иэг1ош ахь церан елхаяхь нана.

Мохь олуш ца белхарх, дегнашкахь 1аьткъар ду, 
Шайн нана елхаяр дицлург дац кхана.

Ма алалахь, сан накъост, х1усаман да ву.
Хьо цунна вовзийта куьг говза вацахь.
Берийн нрс, ц1ийнан тхов латториг да ву,
Ахь царах пебеттахь, хьуо вайна ларалахь.

Кхоьрий со-м

Кхоьрий со-м, со яйна висарна цхьалха. 
Кхоьрий со-м, 1ожалло яккхарна хьоьха.
Ма дукха хьегий, ахь марзонца яха

/

Вайшинна хьакъ йоду хьарамло лехна.

Кхоьрий со-м, кхана хьо кхечуьнга хьаьжна, 
Ирсе еш ларарца безамца къежна,
Хьо везаш кхелхинарг когаш к1ел хьаьшна. 
Кхоьрий со-м хьо халкъо вийцарна сонта.

Кхоьрий со-м, баккъал а цхьаъ моттаделла,
Ца кхетарш хьийсарна «телхина» лерина. 
Кхоьрий со-м, хьо бахьнехь хьох а ца яла, 
Тиллинчу харцонна яларна хьоьха.

Кхоьрий со-м, дестечо берех хьо хадош,
Ненан юьхь дГаяйча «хьайн нана» бохуш. 
Кхоьрий со-м, шаьш бахьнехь ас лайнарг •

1еткъаш,» • 0

Дог дассо со эшна дисарна бераш.

Дерриг дац, да, хьоьга дГадийца тарлуш. 
Пиллакх ду доьзалхойн эвхьазло эшош. 
Кхоьрий со-м, дестечо шалха мотт лелош, 
Нийса ца хезорна д1ааьлла косташ.

Кхоьрий со-м, вай цхьаьна йоккхучу ханыа, 
Чам баккха ца кхиош, денош д1аихна. 
1иткъинарг вовшашка дийцаза дисна,
Сан метта хьо xIottoih, вийцарна наха.

W 7 шо.



Х1усамдега

Халонна те1ийна кийрахь дог г1елделча,
Хеназчу ойлано дег1ан ницкъ эшийча,
Ииш-ваша дацарна, дог хуург кхин воцуш 
Цамгаро хьовзийна со матто дГалаьцча.

Коьрта т1е куьг хьоькхуш, «х1ун де-те ас» бохуш, 
Меттана го туьйсуш, цхьа дай ка сох детташ, 
Маршалле со кхойкхуш «со яла хьан» — бохуш 
Сингатта-м д1аайа, сан нана яц хьуна.

Жима-йоккха ца бохуш, 1ожалла соь кхачахь 
Ваханчу лар йоцчу новкъа со яккхахь.
Орцано 1адийна, сан доьзалш боьлхуш гахь, 
ДГаайа сих ца еш, сох 1абор доьху хьоь.

Доккхачу лазарна хьоьга т1ам кховдийча 
Лоьрашка rlo доьхуш, гатъелла со йисча 
Молханна г1аьттина орцанна кхача,
Хьо воцург, кхин ваша волуш яц хьуна.

Кхеталахь сан дагахь, сан верриг хьо хиларх,
Ас дечу весетан тидам беш хилалахь,
Тахана ас дуьйцурш, даго дарх хьан хера^ 
1ожаллин pari сацон ницкъ боций хаалахь.



I

Гу т1ера дарц

Еанариг йоццушбхь, шок етта чилла,
Х1аи, дарц, хьо, со шелъеш ма хьийза шийла. 
Ала ахь сан даге х1ун кхийдадо,
Га доцчу сарагах тарйи-те со?

Ден т1ома к1елхьара со яьлчахьана,
Хууш ду шийла 1а буьрса дуй сайна.
Дог доьхна со йисча, къинхетам бе,
Со шелъеш, хьайн хьийзар жимма лаг1де.

Ламанан эсалчу механ т1ам хоьцуш,
Дех, йенах, вешех а со хьегор доцуш,
Массеран а метта къагахьа, малх,
БГаьстенан 1уьйренца даржадеш варкъ.

1979 шо.



Дарце

Массо д1атийна, набарха Хуьллу,
Сан корехь ц1ийзаш, дарцо шок етташ. 
Даккхийра лайн чимаш сан корах детташ 
Лела-те хьайн маттах со кхето г1ерташ.

Хьайн йоьхна ойланаш юьйцу-те соьга? 
Щийза-те безначу башлаьмнех хаьдда? 
Шелделла хьайн дог шакарца делхош, 
Деъна-те коре, къинхетам боьхуш?

Адамийн мотт хууш делара хьо тахна 
Мел дукха бала ас боькъу бара хьоьца. 
Елара со, некъашхо, тховсенна хьоьца, 
Хьан озах д1аийна делхо дара бердаш.

Хьо тедеш йог1ур ю бГаьстенаш сирла. 
Хьан г1оьнца кхуьур ду зезагаш тайна. 
Ненаха яларна деган заз доьжна,
И дендеш б!аьсте йог!ур яц суна.

ео

Дуьненнал баркалла II

Мехкарий-м дукха бу? 
Хьо саннарш кГеззиг бу. 
Дика дог, адамалла 
Хьоьгахь ю амалца.

Могшалло эшийна, 
Дехарийн б1аьргашца, 
Цамогурш баьхкина, 
Хьоьга rlo дехарца.

Ницкъ бу хьан, говза йо1, 
Орцанна д1акхача, 
Цамгарна шийла дог 
Дохдарца rlo лаца.

Х1умма дац адмана 
Могшаллел оыпург, 
Цамгаран лазамна,
Хьо хир лоьхург.

Дб-буьйса д1аэхарх,
Наб ца еш хьо хир ю. 
Дош ала цамагарх, 
Цамогурш хьуьйсур бу.

Хаалахь, хаалахь,
Хьуна тХехь б1аьрг садахь, 
Цара хьоь ен б1ацаш, 
Дуьненнал-баркаллаш!

Т1аьххьара горгали
I /

Бераллехь сатийсар дешархо хила,
Ягаръеш мел йог1у б1аьстенаш сирла — 
Йоккхачу ойланца, итт шеран новкъа, 
Воккхавеш вирзира 1илманан зовкха.

Довхачу дагца, хьекъале дешнашца,
. Дай куьг т1е хьаькхна эсалчу маттаца, 
«Дуьлолаш, сан дикнаш», — берашка бохуш, 
Хьехархо, ахь элира парти т1е ховшош.

Итт шарахь к1ад ца луш, хьехамаш белла, 
1илманан к1оргенаш йовзуьйтуш лелла, 
Дог1анах, шелонах ца кхоьруш хилла,
Итт шеран беха некъ тхоьца т1ехтилла.

Хьехархо! Мел хир ду хьох лаьцна днйца. 
Хир бу-кха цатемаш тхох бевлла бийца. 
Т1аьххьара горгали бекачу дийнахь,
Даггара ши дош алийтахьа хезехь!

г

Хьехархо! Со-м тахна к1орггера кхинти, 
Девллачу г1алаташна со дохковели.
Тахана тхо довларх дахаран новкъа.
Шун сий деш, диц ца дан дегнаш ду довха.

Ч  , *

Хир дац тХо шун хьехам бицбина лелаш, 
Хьомсара тхайн школа йицйина дехаш. 
Тахана 1одика шун ярна хьийзаш,
Бекар бу горгали, тхан дагна зийзаш.

1970 шо.

Юрт къастийначуьнга
Ма херо кхоьлли ахь, тайпане ваьлла 
Кицанийн дийцаршца юрт къасто воьлла. 
Сингаттам совбаьлла, са логт1е даьлла 
Дицлург дац «зандакъо» ахь сайга аьлла.

Кийрара дог 1ийжош, б1аьргаш хих дуьзна, 
Къайленгахь хьийзара ойлане яьлла 
Дог ц1ена сан ваша хьо хетарх дуьзна,
Цкъа а дог хилла дац ваша вац аьлла.

Адмашлахь б1аьрг кхетча, вистхуьлу хезча,
Хьо ваша сайн хиларх йоккхаеш лелла.
«Шун юьртахь», — аьлла дош, хьан озах хезча. 
Готтачу сан кийрахь сийна ц1е яьлла.

Халоно хьовзийча, дог хьоьга делхош,
Г1о эшна суо йисча, ахь rlo дер бохуш.
Хьо веха хьан х1усам «ден ц1а ду» бохуш 
Леллашехь^ ахь аьллар ду сан дог делхош.

Алахьа, сан ваша, хезирий хьуна,
Кийрара дог оьккхуш, снн пхенийн тата? 
Набарха доккха Теркан хи деана,
Дистинчу хе текхош, г1ан гирий хьуна?

Оьздачу кГанте
Со яцарх хьан нанас хьан дена йина,
Вай дича хуьлуш ду гергарло ийна. 
Даймехкан лаьмнашна хьо гойла лиъна, 
Оьзда к1ант, волахьа, со йиша ларий.

«

Ситтинчу готтачу ламанан новкъа,
Яссе бухдуьйлучу ламанан коьрте,
Вайн дедай баьхначу ширачу юьрта,
Оьзда к1ант, волахьа, со йиша ларий.

\ /

Хьо варе сагатдеш ас сайга хоьтту. 
«Ломарчу йишин аз хазац-те бохуш,
Ма 1ехьа ца вог1уш, со хийра хеташ 
Оьзда к1ант, волахьа, со йиша ларий.

Ма елахь куралла, тайпа дац алий,
• с

1илманна к1аргъелла говза яц алий, 
Вошалла т1едожар дегаза ца хеташ,
Оьзда к1ант, волахьа, со йиша ларий.

Оьзда к1ант мел верг а сайн ваша хеташ^ 
Сийдарца лардо ас шу лела некъаш.
Вай динчу лаьмнашна, маршалла кховдош, 
Оьзда к1ант, волахьа, со йиша ларий!

1976 шо. З а н д а к ъ а .

Доьзалхо иэшарна къаьстинчарна
Ма яра и буьйса, сов шело вайх хьерчош. 
Дахарехь вайн некъаш тГаьххьара къаьсташ. 
Йора ас ойланаш, ахьа а йора,
Сов бесса къаьстина вайша х1ун дора?

Даьллариг дов доцуш, оьг1азло йоцуш, 
«Кхечуьнца ирс хуьлда» — ахь соьга бохуш. 
«Воккхавеш вехийла» — декъал ас вора.
Сов бесса къаьстина вайша х1ун дора?

Х1инца-м хьан кхин некъ бу, хила а беза. 
Делахь а г1енаха хьоь кхойкху, теша.
By-те хьо, йицйина> вицвелла моьттуш,
Хьайн ирсан седане безамаш хоьттуш?

Х1ун де ас, ницкъ бац-кха дахарца къовса. 
Кхолламо яздинехь ишттаниг довза.
Со кхета, оьшур ву доьзалхо г1оза. 
Къаналлехь вайшинна доггах т1е хьавза.

Цахиларх вайшинне дахаран лара,
Хьо вицвеш, безам т1е хьакхалац аш а.4 
Х1етте а лууш ю хьан дахар тола.
Цу ирсе хьо кхиош, аьтто нислолда!

25Л 2.86 шо.

Дош шалхачу кХанте

Диси-кха, т1ам боцуш лаца,
Дерриге а д1адайна тача 
Воьллачохь безамна ваца,
Хьекъал а ца тоьъна ваха.

Селхана ахь йина ойла
«Вухур вац сайн некъах цкъа а» —
Езнариг, дахаран г1овла,
Хьох валахь, со лара акха...

Даьллариг цо а дац, воьхна,
Воьхна, дог доцуш т1еовха.
Дагахь вац йохъян хьайн товха 
Яхь, г1иллакх мукъна а къовса.

г

Нийсаршка х1ун эр ду кхана, 
Иевттича г1онна схьакхача.
Ницкъ хьенан кхочур бу т1аккха, 
«Дешан да хьо хир ву ала?

Диси-кха т1ам боцуш лаца,
Дерриге а д1адайна тача. 
Воьллачохь безамна ваца
Хьекъал а ца тоьъна ваха.

* ‘

Кхоам бу-кха

Кхоам бу-кха, хьоьшучу лаьттан, 
Яьссачу х1умано хьешахь.
Кхоам бу дикачу к1ентан,
Ваьссачух ларамза кхетахь.

Кхоам бу хазачу йоь1ан,
Ваьссачо 1ехийна йигахь.
Яхарна дуьхьал т1улг бог1ахь,
Ире каро некъ боцуш йитахь.

Хезна ю кицанехь дуьйцуш: 
«Яьссачо йохайо юьзнарг».
Ваьссачо, эвхьазло туьйсуш,
Доха до диканца доьг1нарг.

Ма мах бац яьссачу кхабин 
И ярна сацкъар хатт боттуш, 
Цхьаболчар эцначу даржийн 
Ма сий дац, куй лело дуьтуш.

Кхоам бу лекхачу гГантан,
Яьссачу х1умано хьешахь,
Кхоам бу дикачу кГентан,
Ваьссачо цуьнан куьг лецахь.

1986 шо.

Ангалин хьаша

Хийла ларйира хьо веха г1ала,
Ницкъ гулбеш ма-ярра стихашца кхала,
Хьо хиларх дозалла деш, хьо тхан ву алара, 
Вайн герго хиллера — ангалин г1ала.

Тахана сан дагна ма би ахь бала,
I

Сан ойла йити ахь дахкарлахь цхьана.
Вай газа хан яларх, дГаэхарх зама,
Моьттур юхавоккхур вац куралло пана.

Дицца-м ца делла? шира хьаша, хьуна,
Хьо вар-кха ког баккха 1амийнарг суна? 
Дас-нанас олура весетца соьга,
Дорцанна х1оттор ду ахь т1улган ога.

1а шийла хиларна к1орга ло тесча,
1ин чуьра т1еяла дег1ехь ницкъ эшча, 
Б1аьрхишца куьг хьоьга кховдийча, 
ТГехваьлла д1авахар, ас хьаьнга дийца?

Хийла а ларйора хьо веха г1ала,
Ницкъ гулбеш ма-ярра стихашца кхала,
Хьо хиларх дозаллаш, хьо тхан ву алара, 
Вайн герго хиллера ангалин г1ала.

1985 шо.

Пондаран аз
ч'

Ла ца ло, ла ца ло д1атесна битар,
Сан т1алам бар доцуш генара хьийсар.
Сан к1айчу п1елгашца мукъаме сурташ, 
Дуьнене даржадеш ч1аг1байта барташ.

Пиллагийн сихалло хелхаран бохь буг1уш, 
ТулгГенехь лекхалуш са т1ома дохуш. 
Алийша, бацара дикалла буьйцуш, 
Дуьххьара Нохчийчохь ц1еяхна пондар?

Ла ца ло, бацахь а шун санна кийра,
Чан тесна терхи т1ехь сан битар г1ийла,
Я вац-те сан маттах кхета стаг х1инца,
Сан озе ладог1а лууш верг дийца?

Сан ницкъ бу хГоранна кийра а бола, 
Дагахь дерг схьахиъна цунна дан къола,
И дерзош сайн матте хазийта оза,
Ткъа цуьнан са айдеш хилийта хьоза.

Ницкъ бу сан д1о лаьтта лаьмнаш а делхо, 
Иийлачийн даг т1ера баланаш лелхо — 
Питанчийн дегнашкахь хьовзадеш девзиг, 
Даймехкан бошмашкахь кхиийта зезаг.

Ла ца ло, ла ца ло д1атесна битар,
Сан т1алам бар доцуш генара хьийсар. 
Сан к1айчу п1елгашца мукъаме сурташ, 
Дуьнене даржадеш, ч1аг1байта барташ!

1976 шо. Зандакъа.

Юьртахошка

Эвххьаза мохь бетташ деко сайн аз,
Эхь хеташ хьежна яц, со цкъа а раз. 
Цундела яздо ас, ма лолда даз.
Сох кхетахь хьуьйсур дац шу соьга раз.

Ладог1а, ойлае, юьртахой, аш!
Суна т1е х1ун деъна алийша дош,
Ас хьанна эхь дина, велавеш теш,
Шух цхьаьннан ледадеш беснеш т1е хиш.

Алийша, юьртахой^ ас шуьга доьху:
Шу х1унда тийшира, гуш доцчух шайна... 
Бакъдолчух цуьрриг а хууш а доцуш,
Аш х1унда бехира телхина суна?

Декадеш дуткъа аз, лаьмнашкахь кхерстош, 
Лаьмнашкахь леха шу, йоккхаеш, хестош.. 
Сан дег1ан ц1ийца ас язйина эшарш,
Яцар ткъа, алийша, шун дегнаш тешош?

Воккха стаг я зуда б1аьргашна яйча,
Сонта дерг сайх даьлла аларна кхоьруш. 
Нийсархойх йоккхаеш леллачохь яйча.
Ма сихо йи-кха аш бехк боцуш йийца.

Вайнехаы гГиллакхаш сов дукха дезаш,
Бер хеяахь дуьйна ас шу дезаш лерина. 
Сайн дуьхьа шух яьлла минот хан йоцуш^ 
Дозалла шух деш со, дуьненчохь яьхна.

Везначух ца яла, цамгар т1еэцна,
Порасиз хилла со оти чохь сецча 
Ма сиха дуьйхи шу г1иллакхах соьца,
Сох белам тарбина йийцаре эгна.

Бакъ дац и, юьртахой; ладог1ал соьга! 
Шуи йо1 ю, йиша ю, кхойкхуш ерг шуьга 
Элира, бохура, бохучух теший,
Ма белаш кхин цкъа а цхьаьнна а хорам.

Безаман а, доьзалан а сий лардеш, 
цамгарца меттахь беха некъ текхначу ас, сайн 
пондаре дина дехар:

Со йоьлуш соьца зевне аз декош,
Везначу к1анте сан кост д1ахьедеш.
Сан деган къайленаш, безаман некъаш,
Ахь хийла хьайн матте дерзийра, пондар!

Сан даго лелочу дегГан язонца.
Деган ах хьо лорий, белша т1е тасарца,
Мелла а гена некъ, вайшимма бадорца.
Вайн Даймохк хестийра, сан хьоме пондар!

Со йоьлхуш, соьца лекха лам хестош,
Иелъелла йисча? луьста хьун техкош,
Эсала мох хуьлий, баланаш лелхош,
Йиш-ваша хьох дора, сан хьоме пондар.

Ткъа х1инца-м хьо лаьтта, соь г1ийла хьоьжуш. 
Хьо соьха цамгаро къасторна кхоьруш.
Ас ховха куьг хьаькхна, хьуо озор лоьхуш. 
Къинхетам сох бина, хьоьжу-те пондар?

75



ч

Дийцалахь, дийцалахь, дезначу халкъе, 
Дуьнене б1аьрг кхарсто дег1ан ницкъ эшар 
Буьрсачу 1ожалло кховдаяхь лаьтте,
Сан къина, аз доккхуш, бекалахь, пондар.

Хьайн йовхо лолахьна яьхначу кхерча. 
Безамна латталахь доьзалан баьрчехь.
Сан деган къайленаш хьоь хетта боьлча, 
Сий-т1алам ларбе бах алалахь, пондар.

Даймехкан лаьмнашка, зевне аз декош, 
Язйина сан эшарш, халкъана хазош.
Массо а ненан дог машарца делош,
Ирсаца х1оранна бекалахь, пондар!

1976 шо. Зандакъа.

Буьйсане дийцар

Буьйса, ас сайн бала боькъур бу хьаьнца? 
Сан дагах кхетац-кха хиъча со дийца 
Цамгарна язъелла меженаш сецча,
Хьо йоцург кхетац-кх сан дагах, буьйса.

Дег1ера сайн лазам накъосте балхийча 
Ницкъ эшна5 rlo хир ду моттарна, хиъча
Дуьйцучух ша кхета, тидам а ца бича,•
Бала, хьо сан дагна базбели тховса.

Йоьдий ас 1аьткъинарг доьзалшка дуьйцу: 
Жималлин паналло тидаме ца эцча 
Кхин дийца вацарна, балано со лаьцча 
Сан дог, ахь алахьа, со хьаьнца латкъа?

Т1аккха сан аз доцуш, мотт лебар доцуш, 
Б1аьргехчу хйшца, сайн лазар а дайдеш 
Мел лайна халонаш, къизалла юьйцуш 
Хийла ас г1елйина хьийзи-кх хьо, буьйса.

Буьйса, ахь дийцалахь дезначу халкъе, 
Адман дог доцчо яккхарна со беркъа, 
Яхарехь эшарна амалш шен шовкъе, 
Ларбина сан тешам бийцалахь, буьйса.



Дийцалахь, дех-ненах сан хьоьгуш елхар, 
Доьзалшка тТеозош дош ала хьегар...
Даймехкан лаьмнашка б1аьрг кхарсто хьегар, 
Халкъе ас сатийсар дийцалахь, буьйса,

Лозучу дег1ана мотт ца тов тховса,
Дагахь дерг — дерриг а яздан дац б1аьрса. 
Б1аьрхиш а дог1анах дазделла серса,
Байна-те стиглара цхьа седа боьжна?

Безамо «талхийнчу» теш хилла лелла,
Буьйса, хьо тховса ма б1арзъелла еъна,
Ю-те хьо сан коре т1аьххьара еъна?
Годика ян дагахь, ладоьгГна сецна?

Февраль. 1985 шо.

Весет
Юьртахой^ ма г1олаш тХехдовлий ц1енна.
Сан ков-керт хеталой кхоьлина х1инца,
Тахана со 1илларх г1оранна эшна,
Сан дог-м даима дисна шух ийна!

Цамгаро дег! лаьцна, со 1илларх ехха.
Марг1ал мотт ца керчаш, со б1аьрга хьежахь, 
«Синкхетам дГабайна, хезаш яц» — алий, 
Юьртахой, ма г1олаш, суна т1ехдовлий.

Ламанан кортош т1е к1ац таса йоьлча,
Гуьйренан махо сан дог шелдан доьлча,
Хьомсара юьртахой, оьзда йо1 йовзий 
Чурт юьрта дог1алаш, гонах а хьовзий.

Цу гу т1ехь кхуьур ду сан ц1арца зезаг.
Хьурматна г1овттур бу Даймохк мел безнарш, 
«Мацах цкъа хилла бах нохчийн йо1» — бохуш. 
Юьйцур ю тХаьхьено, оьзда ц1е йохуш.

Сан чурт хьо, д1аэхарх мел дукха денош,
Мокхазан лам хилий, дисалахь кхузахь.
Сан юьрта хьоькху дарц хьайн букъца сецош, 
Къонахчун дог хилий латталахь гу т1ехь.

i, . 1977 шо.»

Сан лаьмнийн текхар

И текха латтанаш, х1ун цатам хилла,
Х1ун хаам вайга луш т1етекха вайна? 
Воккхачун дош хадош некъах т1ехтилла, 
Боху-те дайн г1иллакх ларделаш вайга.

Шерашна къена а доццушехь лаьмнаш 
Х1ун хало язъелла къинхетам боьху.
1еначу хьацаршца шун дуьхьа баьцнарш.
Схьабийца мотт боцуш, доьлху-те лаьмнаш?

/

Я ненан дог дохош к1анта дош аьлла, 
Догучу б1аьргийн хиш ца лайна текха?
Я вовшийн барт эг1ош да-нана хаьдча 
Берийн къа хьаьрчина к1адделла текха?

Ирзера шовда сан дедас даьккхина, 
Morrlapa бехкинчу цу чуьрчу тХулгаша 
Сан кийра цкъа шелбеш, дег1ана там бина, 
Ойланехь юьллу со, баханчийн гуламе.

Со-м лаьтта там хилла дуьне а дицлой, 
Мехкарша кхоьхьучу шовдане хьоьжуш. 
Ерриге а дуьнена г1айг1а а йицлой 
Ас шовда кегадо ненан сурт лоьхуш.

ЦГеххьана лам текхий, ойланийх йохош 
Чам байна хьоьжу со доьхначу сурте.
Селхана доьг1нарг т1епаза дохош.
Тхо байлахь дити ахь, март беттан-1уьйре.

Ма ала: «аренда, дети ду, дешица,
И дерриг схьалур ду, дахар хир тойца!
Ца оьшу, ца хуьйцу 1аннаш а дешица? 
Даймахках вохар ду лазаман овца.

Дай-наной шух дина, шу безам хеташ.
Шух хьерчаш Iapa тхо-м, йенах бер санна.
Дайн чурташ, дайн керташ, уьш лелла некъаш
Кийра бац букъ тоха Даймахках яьлла.

/ \

27.05.89 шо.

1алавдис ваша лоьху

1944-шарахь берийн ц1ийнахь вайначу вешега

Даима санна ойлане а ваьлла,
Тховса наб кхета ца туьгу суна.
Дагайог1у бераллин хала зама,
Бераллехь мацонан хьал хиъна суна.

Уьш дара т1ом болу къизаллин шераш.
Мостаг1чо х1иттийна халонийн некъаш.
Топ лаццал ша волчо, тТамна беш кечам,
Тхо санна кегийчара берийн ц1а лехар

Диц ца ло тхайн наной кхаьбначух тарбеш
0

Бер хенахь туьйранаш цо тхайна дийцар.
Цхьа доьзал тхайх хилла, тхайн вовшех хьерчар, 
Да-нана кхачаре сатуьйсуш хьийсар.
1 . . .
Сан б1аьргаш хьалхахьа йиц ца луш лаьтта 
Воккхачу вешех со хьирчина 1уьйре.
Тобанаш а х1иттош, вовшехдахар.
Т1аьххьара вай вовшех къаьстина 1уьйре.

Ваша, ахь жоп лохьа, со кхойкху хьоьга.
Хьо дийна вац аьлла, дог диллац хьоьха.
Со мича вала-те, муьлхачу лома?
Хьуна сайн аз хазо, вала со т1ома?

«1

Вераллехь левзинчу вайн некъийн лорца, 
Ченалахь ас лоьху хьан когийн тача.
И каро ницкъ эшча, сан б1аьргаш боьлху. 
Даима дог кхойкху, хьуна т1е кхача.



• I

Ямартчу даге

Хаалахь хьо зуда йоций,
Ахь йовлакх лелорах коьртахь. 
Йо1-зуда хиларх ца тоьий, 
Эхь-бехках хьо ларлуш яцахь.

Оьг1азе хьайн хьаж-юкъ хебарх, 
Тап-аьлла хьо таь1на леларх, 
Суна-м хьох «малик» хили? 
Халла бен ца хьожуш хьала.

Вайн дайша хиллийца олуш, 
Ч1архечух кхерам бац олий. 
Тийначух ма теша баьхна,
Дайн кица бакъ хилла деъна.

Къонаха ма хета верриг,
Куй лелош и хиларх лекханиг 
Цо дийцарх бакъдоцурш, тардеш, 
Нехачул шен зуда хестош.

Д1о йог1уш цхьаъ шена гича, 
Дог ц1енна шега йистхилча. 
Дуьхьал схьа хаза вистхилла 
ТГаьхьашха дош... олуш хилча.

Хаийла, х1ай божа, хьуна,
Къонаха хьо ванне воций.
Тешаме ж1аьла а тоьлий,
Харц бага леечу адамал.

Кхоьллина со хиларх зуда, 
ДГахьаьжна могушалла хеттарх, 
Хьо санна ямартчу дег1ах 
Чекхйийла йина ю ойла.

Турпалчу ден ц1ийха яьлла, 
Оьздачу нанас 1амийна,
Хьох оьзда ц1ен деши делча,
Ас сайн сий хуьйцур дац цуьнца.

I

шо. Ножай-Юрт

Литтина тешамен дахар

Иехьаьжна дег1ан куц гича, 
Моьттур-кха, дог ду хьан оьзда. 
Х1усамдас хьо доттаг1 лаьрча, 
Г1иртир-кха шун герго дазда.

Хийлаза хьо вог1уш вайча 
Шадъяларх, мерза дош лоьхуш, 
«Тхан керт-ков хьайн лара» баьхча, 
Хьо-м хилла ала дош лоьхуш.

Тахана хьешийн лерамца 
Гуламехь дехар дича,
Ас, нанас, пондар лакхарна 
Хьуна-м сох кхардам хилла.

Ладог1ал сан дешнийн маь1не. 
ХГусамдас зийна ду лелар.
Литтина тешамен дахар,
Оьздачу амалехь 1еткъа.

•

Вайн дайша уггаре лаьррарг 
Хьаша-да лоьруш тГеэцар.
Дег1аца оьзданга велларг^
Виц ца веш т1аьхьено вийцар.

Пондаран аз деха декарх,
Со къежна хеттаре йийларх,
Дац хьуна дуьненчохь цхьаьннан, —
Ала дош нохчочун нанна!

1985 шо. Ножай-Юрт

Вариилаш. доттаг1ий

Ма хаза зама ю вай цхьаьна йоккхуш, 
Самукъне деларца, дека вайн аьзнаш, 
Тахана д1ахьабдича вайх цхьаммо б1аьргаш, 
Ма дагалоьцур ю, яхна хан лоьхуш.

Цо йина забарш а, дешнийн маь1неш а 
Кер-кере дахарца дуьйцур ду ваьшлахь. 
Оьмарехь даима а тешаме ваьхнарг,
1аламо вуьйцур вац маьттаза ша лахь.

Варийлаш, доттаг1ий, белхан накъостий 
Дог ц1енна шу дезаш^ шуна т1е г1ерташ,
Шу дезаш лийринчу дог-ойла хаий,
Со дагалацалаш дГаэхарх шераш.

Йиц ца еш кхачалаш яьхначу керта,
Буц ялахь лалур дац доттаг1ийн некъа. 
Щерашца шу хьехош, безамца лоьхуш,
Шу лардо сан доьзал бицбай ма г1олаш.

Дог1алаш, сан кош т1е стов диттан синтар. 
Сатийсам д1аоьзна г1оттур ду 1индаг1.
Г1а ластош техкаре и дийлахь шайна, 
Даралаш йиц ца еш даима шайца,

Нана-латта

Дуьне, хьо массарна а кхоьллина деза.
Мел яхарх к1ордор дац дезначун дагна. 
Дависарг, оьмарца доцуш цхьа доза,
Кхин д1а а хьо хаздан ницкъ белар соьгахь.

Шераш т1ехтиларх, къано т1етийжош.
Сан нуьре б1аьргашна марха т1е хьийзарх. 
Шел къаьхьаниг кхин йоцуш 1ожалла яг1ахь, 
Дуьне, деззашехь хьайх къаьстий хаалахь.

Бераллехь леллачу Даймехкаи бешахь 
Ойланехь йорг1ачу боларехь ловзу.
Къаналло со йигарх бХаьрзечу хена, 
Синпхенаш детталуш халонца къовсу.

Х1ун де ас, ницкъ бац-кха Хожалца къовса. 
Хийла а къонахий цо баьхьна лаьтте. 
Доьзалийн со нана, сан нана латта,
Хьан мара йогГуерг, йохъян хьо кховса.

Дедайша хьистина сан нана, латта.
Бамбин мотт хилий, овхалахь дег1ах.
Нана шен берана санна т1ехьаьвзий,
Хьо доггах дезначух кьинхетам белахь.

Къонахчух цахиларх б1аьргех хи далар. 
Дицлац-кха со тевеш, ахь сайга аьллар. 
«Ма велха, вайшиъ-ма д1акъаьстар ваций, 
Х1ан, урс ду лелор ахь безамна» алар.

Шовзткъа шо зама ю вай вовший ганза 
Х1оразза не1 йоьллуш, со вулу хьо ларван. 
Даима дог кхойкху хьуна т1е кхача, 
Т1аккха сан валар а хир дар-кха маьрша.

Иллеш дуьту ас

Дуьнене г1ийла б1аьрг кхерстощ, 
Корашкахь ас ларйо аре, 
Гуьйрено диттийн г1аш эгош,
Сов хьалхе кхечи-те кхане?

Сан а ма яра сайн зама, 
Къоналло, хазалло хьоьстуш. 
Балдаш т1ехь баьллийн бос база,
Ц1арца со еха юрт лоьхуш.

\

Х1етахь ас, ч1аг1о еш дагца, 
Даймахка баржийна безам, 
Яхарехь тешамна яьцна} 
Коьртаниг хаьржира лерам!

Ца йоьлху, къаналло яхьарх, 
Хьаналчун яхар дац эхье. 
Кхолламо сов хьалхе лацарх, 
Иллеш ду ас дуьтуш яхье.

Сан иллеш, яхье а дуьйлуш, 
Декар ду, лаьмнийн зов эцна.
Ас даим бахамах ца хуьйцуш, 
Доттаг1ийн лерамаш лехна.

Со яьхначу юьртахь

Сан дагахь ма дукха Дара, 
Юьрта еача дийца дитна, 
Бовха безам даим бара, 
Шуьга сайн дог делхо лиъна.

Коьрто ойла денна йина,
i

Ща еъна со — шун йо1 — ала.
Ас дог ч1аг1деш дуй биъна,
Шух ца яла сан сих яла.

Ас хестийна луьста хьаннаш,
Со т1ейоьхуш тихкирий-те?
Зезаг кхиъна Зандакъ-лаьмнаш,

I
Сан аэ лоьхуш дийкирий-те?

Кхиънехь къона марг1алш новкъахь,
Сан когийн лар д1а ца яйна.
Шайн къоналлийн хазчу зовкхахь, 
Мехкарийн куц суна тайна!

Йог1уш кхаьчча, сайн дайн юьрта,
Ас йоккхаеш айбо корта,
Х1ун ду кхузахь хийра дагна,
Йог1уш хилча со шух хьаьгна!

шо. Иожай-Юрт. 

